
Rávvagat ámmátolbmuide: 
Doarjja gárrenávdnasiid  

geavaheami suokkardallamii  
Sáhtát árvvoštallat njealjehasgietti vehkiin gárrenávdnasiid  

geavaheami ja dan heaitima ávkkiid ja hehttehusaid. 

1. Maid buriid mun oaččun  
geavaheamis? 

2. Maid baháid geavaheapmi  
dagaha munnje? 

3. Makkár positiivvalaš  
váikkuhusat geavaheami  

heaitimis sáhtášedje leat munnje? 

4. Makkár negatiivvalaš  
váikkuhusat geavaheami  

heaitimis sáhtášedje leat munnje? 

Atte nurrii  
dieđu  

mearrádusa  
dahkama  
doarjjan. 

Makkár ávkkiid ja hehttehusaid gárrenávdnasiid geavaheapmi dagaha. Atte nurrii dieđu mearrádusa 
dahkama doarjjan.  

Olbmot vásihit ávkkiid ja hehttehusaid geavaheamis iežaset láhkái. Ságastala ášši birra nuorain su iežas vásáhusaid ja  
áddejumiid vuođul. Muitte, ahte nuorra lea iežas eallima ja dili dehálamos áššedovdi. Gánneha maiddái ságastallat  
dan birra, dagahago nuora gárrenávdnasiid geavaheapmi hehttehusaid lagašolbmuide. 

Ságastallama ja árvvoštallama veahkkin sáhttá atnit Doarjja gárrenávdnasiid geavaheami suokkardallamii -skovi 
(minsttar bajábealde). Dan vehkiin nuorra sáhttá okto dahje sáhttibeahtti ovttas suokkardallat, makkár ávkkiid ja 
hehttehusaid nuorra sáhttá oažžut geavaheami heaitimis. Njealjehasgieddái sáhttá girjet sihke oanehis ja guhkes 
áigegaskka čuovvumušaid geavaheamis ja geavaheami heaitimis. 

Áššit, maid nuoras sáhttá jearrat gažaldagaide vástidettiin (gávdnojit maiddái nuora materiálas):  

• Leatgo gárrenávdnasa geavaheamis leamaš váikkuhusat
 - ekonomalaččat? (Leago ruhta gollan eambbo maid livččii galgan?)
 - lagaš olmmošgaskavuođaide? (Leago geavaheapmi dagahan riidduid dahje sierramielalašvuođaid?)
 - iežas dearvvasvuhtii dahje buresbirgemii? (Leango mun oađđán bures, leango mun leamaš olu   
  buohccin, leago  geavaheapmi dagahan bárttiid?)

• Sáhtášiigo geavaheami heaitin
 - buoridit mu ruhtadili?
	 - addit	 munnje	 eambbo	 áiggi	 bearrašiin	 dahje	 ustibiiguin	 ja 	skihpáriiguin?
 - addit munnje eambbo áiggi astoáigedoibmii dahje eará somás doibmii?
	 - buoridit	 mu	 veadjima?	 (Omd.	 oađášingo	 mun	 eambbo	 ja	 buorebut?)


